
Пресс-релиз
2012 елда тупланма бюджетның керем өлешенә 210,7 млрд. сум, шул исәптән 162,7 млрд. сум салым һәм салым булмаган керемнәр тупланды. 
Татарстан Республикасының керем өлеше узган елда 177,2 млрд. сум күләмендә үтәлде, шул исәптән 127,9 млрд. сум салым һәм салым булмаган керемнәр. 
Табышка салым узган елда 59,5 млрд. сум күләмендә җыелды. 
Физик затларның табышына салым тупланма бюджетка 46,4 млрд. сум, Татарстан Республикасы бюджетына исә 27,3 млрд. сум күләмендә тупланган. 
Акцизлар керемнәре 13,7 млрд. сум күләмендә керде.
Милеккә салым буенча керемнәр 16,5 млрд. сум тәшкил итте.
Берләштерелгән табышка салым 2,8 млрд. сум күләмендә кергән. 
Татарстан Республикасы бюджетына салым булмаган керемнәр 7,8 млрд. сум күләмендә җыелды. 
2012 елда кире кайтарып бирергә кирәк булмаган керемнәр республика бюджетына 49,3 млрд сум күләмендә, шул исәптән федераль бюджет һәм торак-коммуналь хуҗалыкны реформалаштыруга ярдәм фондыннан 48,3 млрд. сум керде. 
Татарстан Республикасы тупланма бюджетының касса чыгымнары 2012 елда 214,3 млрд сум, республика бюджеты буенча 182, 4 млрд. сумм тәшкил итте. 
“Гомумдәүләт мәсьәләләре” буенча чыгымнар 6 млрд. сум, тупланма бюджет буенча 10,8 млрд. сум тәшкил итте. 
“Милли оборона” бүлеге буенча чыгымнар 91,9 млн. сум, тупланма бюджет буенча 92,6 млн. сум күләмендә тормышка ашырылган.
“Милли иминлек һәм хокук саклау эшчәнлеге” буенча чыгымнар 939 млн. сум, тупланма бюджет буенча 1 млрд. сум тәшкил иткән.
Милли икътисад бүлеге буенча чыгымнар 67,3 млрд. сум, тупланма бюджет буенча 68,6 млрд. сум күләмендә үтәлде. 
Бүлекнең тагын бер эре юнәлеше – “Юл хуҗалыгы”. Юл эшләре Программасы кысаларында 2012 елда барлыгы 198 км. озынлыкта машина юлы, 4 күпер салынды. 309 км. машина юлы, 15 күпер, 21 су үткәрү торбасы төзәтелде. 62 торак пунктына илтүче юллар тиешенчә хәлгә китерелде, 149 мәктәп маршруты юллары һәм 48 гаилә фермасына китерүче юл тиешле хәлгә китерелде.  Универсиадага әзерләнү белән бәйле буларак Казанда юл кисешүләр төзелде, юллар төзекләндерелде. 
Торак-комуналь хуҗалык буенча чыгымнар 6,2 млрд сум, тупланма бюджет буенча исә 12,8 млрд. сум күләмендә тәшкил итте.  
 “Әйләнә-тирә мөһитне саклау” бүлеге буенча чыгымнар 359 млн. сум, тупланма бюджет буенча 484 млн. сум тәшкил итте. 
“Мәгариф” бүлегенә 27,1 млрд сум, тупланма бюджет буенча 48,6 млрд. сум юнәлдерелде. 
 “Киләчәк” Татарстан Республикасында мәгариф үсеше Стратегиясен тормышка ашыруга 2012 елда 2 млрд. сумга якын акча тотылды. 
“Яшьләр сәясәте” бүлеге буенча чыгымнар 1,3 млрд. сум, тупланма бюджет буенча 1,8 млрд. сум тәшкил итте. 
 “Мәдәният, кинематография” тармагы буенча чыгымнарга 4 млрд. сум, тупланма бюджет буенча 6,8 млрд. сум бирелде. 
 “Сәламәтлек саклау” бүлеге буенча чыгымнар 2012 елда Мәҗбүри медицина иминиятләштерү территориаль фонд бюджеты белән бергә  27,5 млрд. сум, тупланма бюджет буенча 27,6 млрд. сум тәшкил итте. 
Социаль тәэмин итү учрежденияләрен финанслау белән бергә, социаль сәясәт буенча чараларны финанслауга Татарстан Республикасы бюджетыннан 19,8 млрд. сум, тупланма бюджеттан исә 20,3 млрд. сум бирелгән
“Физик культура һәм спорт” бүлеге буенча чыгымнар 14,4 млрд. сум, тупланма бюджет буенча 14,8 млрд. сум тәшкил итте. 
 “Массакүләм мәгълүмат чаралары” бүлеге буенча 2012 елда Татарстан Республикасы бюджеты чыгымнары 1,9 млрд. сум тәшкил итте.

 “Дәүләт әҗәтен тоту” бүлеге буенча Татарстан Республикасы бюджеты чыгымнары 2012 елда 215 млн. сум тәшкил итте. 
2012 ел барышында җирле бюджетларга бүлеп бирелгән бюджетара трансфертлар 32 млрд. сум тәшил итте. 
Узган елда 5,6 млрд сумга 21 республиканың максатчан программасы  тормышка ашырылды. 
2012 елда Татарстан Республикасы бюджеты үтәлеше турында хисап керем өлеше буенча 177 млрд. 192 млн. 253 мең сум, чыгым өлеше буенча 182 млрд. 433 млн. 147 мең сум күләмендә, чыгымнарның керемнәрдән 5 млрд. 240 млн. 894 мең сум күләмендә расларга тәкъдим ителә.
